
Trabounan di mantenshon di Gorsiraweg ta kuminsá  
 

Willemstad - Pa mehorá e estado di Gorsiraweg, Servisio pa Obra Públiko (OW) ta laga 

drecha partinan di e kaminda. Di e forma aki, outomobilistanan por kore riba un karetera 

ku ta den un mihó estado ku esun aktual. Gorsiraweg ta e kaya dilanti di Ennia te ku 

entrada di Konsulado Merikano. Trabounan a kuminsá dia 25 di òktober i ta tuma mas o 

ménos 6 siman. E trabounan ta bou di enkargo di kontratista MNO Vervat.  

 

OW ta traha huntu ku Departamentu di tráfiko di Kuerpo Polisial (KPC) pa yega na rutanan 

alternativo. Tambe ta sòru pa habitantenan i komersiantenan keda ku akseso na nan kas òf 

negoshi. OW i KPC ta pidi tur outomobilista pa sigui e indikashonnan i kore ku koutela. 

OW ta gradisí habitantenan adelantá pa e pasenshi i koperashon.  

 

OW ta hasi un apelashon na komunidat pa sali kas mas trempan, tene pasenshi riba 

kaminda, hasi uso di rutanan alternativo, sigui bòrchinan di indikashon, i tene kuenta ku 

trahadónan riba kaya. Di e forma aki, nos tur ta keda kontentu riba kaminda!  

 

Mirando e situashon finansiero di pais, no por hasi tur kaminda na Kòrsou pareu. A skohe 

esakinan pa e aña aki ainda, i den 2019 ta sigui ku mas.  

 

Pa mas informashon por yama òf manda mensha via di Whats App na +5999 511-8582, 

bishita i ‘like’ e página di Facebook Ministerie VVRP, òf bishita e website 

www.vvrp.cw/proyekto pa informashon i desaroyo spesífiko di proyektonan di OW. 

http://www.vvrp.cw/proyekto

